
COP29: Azərbaycan “yaşıl 
iqtisadiyyat”a keçidin önündə

Cari il noyabr ayının 11-dən  22-dək dünyanın diqqəti Azərbaycanda, 
Bakı şəhərində olacaq. Həmin günlərdə paytaxtımız “Tərəflər konfransı”na – 
COP29-a evsahibliyi edəcək. Bəşəriyyəti narahat edən iqlim probleminin həlli 
yolları Azərbaycanda araşdırılacaq. 

Bəs Tərəflər Konfransının (COP) ya-
radıcıları tərəfindən bu platforma qarşı-
sında hansı problemlərin həlli yollarının 
tapılması qoyulub?  Sualın cavabı ilə 
bağlı, ilk növbədə, onu vurğulayım ki, Yer 
kürəsində mövcud olmuş orta hərarətin 
davamlı şəkildə artması 1990-cı illərin 
əvvəllərindən etibarən bəşəriyyəti ciddi 
narahat etməyə başladı. Aparılan araşdır-
malar göstərdi ki, son 100 ildə dünyada 
havanın hərarəti hər 10 il ərzində əvvəlki 
dövrlərlə müqayisədə daha yüksək olub. 
Alimlər və aparıcı tədqiqat mərkəzləri 
Yer kürəsində havanın temperaturunun 
son 200 ilə yaxın bir zamanda təqribən, 
1 dərəcə artmasını və bu artımın böyük 
bir hissəsinin son 30 ilin payına düşmə-
sini ciddi bir siqnal kimi dəyərləndirərək 
həyəcan təbili çalmağa başladılar. 

Havanın hərarətinin belə sürətlə 
artması bəşəriyyəti hansı təhlükələrlə 
üz-üzə qoya bilər? Bu sual beynəlxalq 
təşkilatları və ilk növbədə, BMT-ni  ciddi 
narahat etməyə başladı. Vəziyyəti nizam-
lamağın yolları araşdırıldı. Bu məqsədlə 
1992-ci il may ayının 9-da Braziliyanın 
Rio-de--aneyro şəhərində keçirilən BMT-
nin Ətraf Mühit və İnkişaf üzrə Konfran-
sında adıçəkilən beynəlxalq qurumun  İq-
lim Dəyişikliyi üzrə Çərçivə Konvensiyası 
qəbul edildi və həmin konvensiya 154 
dövlət tərəfindən imzalandı.   

BMT-nin İqlim Dəyişikliyi üzrə Çərçivə 
Konvensiyası atmosferdə istixana qazla-
rının konsentrasiyalarını sabitləşdirmək-
lə insanların iqlim sisteminə kobud mü-
daxiləsinə qarşı mübarizə aparmaq üçün 
ölkələr arasında bağlanmış beynəlxalq 
müqavilədir. Müqavilə rəsmi olaraq 1994-
cü il martın 21-də qüvvəyə minmişdir. Yeri 
gəlmişkən, sözügedən konvensiyasının 
əsas hədəfi insanlar tərəfindən atmosferə 
buraxılan istixana qazlarının iqlim sis-
teminə təhlükəli müdaxiləsinin qarşısını 
alamaq və əsas məqsəd bu durumu sa-
bitləşdirmək idi. 

Qeyd edim ki, 1997-ci  il dekabrın 11-
də Yaponiyanın Kioto şəhərində bəşəriy-
yəti narahat edən iqlim probleminin araş-
dırılması məqsədilə  müxtəlif ölkə qrupları 
üzrə fərqli öhdəliklər müəyyənləşdirən 
daha yeni bir sənəd – Kioto protokolu da 
qəbul edildi. Xatırladım ki,  2020-ci ildə 
Kioto Protokoluna artıq 192 ölkə tərəf 
kimi qoşulmuşdu. Bu Protokolda başlıca 
hədəf insan amili səbəbindən atmosferə 
buraxılan tullantı qazların həcmini mini-
mallaşdırmaq və bu yolla Yer kürəsində 
havanın hərarətini sabitləşdirmək idi. 
Protokol ümumi, lakin fərqli öhdəliklər 
prinsipinə əsaslanırdı. Sənəd ayrı-ayrı 
ölkələrin iqtisadi inkişafı nəzərə alınaraq  
həmin dövlətlərin  ərazilərində atmosferə 
buraxılan istixana qazlarının mövcud sə-

viyyəsinə əsaslanır, bu sahədə onların 
üzərinə öhdəliklər qoyurdu.

Protokolun ilk öhdəlik dövrü 2008-ci 
ildə başlayaraq 2012-ci ildə yekunlaşdı. 
Bu öhdəliyə 36 ölkənin hamısı Protokola 
tam şəkildə əməl etsə də, atmosferə daha 
çox istixana qazı buraxan bəzi dövlətlər 
tərəfindən isə laqeydliklə yanaşıldı. Nəti-
cədə   1990-cı ildən 2010-cu ilə qədərki 
20 il ərzində atmosferdə qlobal emissiya-
ların həcmi 32 faizə qədər artdı. 

Bəşəriyyəti ciddi narahat edən iqlim 
dəyişikliyi probleminin həlli yollarını tap-
maq üçün 2015-ci il dekabr ayının 12-də 
Fransanın paytaxtı Paris şəhərində Kioto 
Protokolunu əvəzələyəcək yeni bir sənəd 
– Paris Sazişi qəbul edildi. Bu Sazişi ha-
zırlayanlar onun yüksək ambisiyalı, la-
kin balanslaşdırılmış yanaşması olan bir 
sənəd olduğunu qeyd etmişdilər. Sazişin 
əsas hədəfi  BMT-nin İqlim Dəyişikliyi 
üzrə Çərçivə Konvensiyasının tələblərini 
reallaşdırmaq, xüsusilə qlobal orta tem-
peraturun artımını 2 �C-dən aşağı sax-
lamaqdan, daha doğrusu, temperatur 
artımını 1,5 � C-ə qədər məhdudlaşdır-
maqdan ibarət idi.

BMT başda olmaqla beynəlxalq təş-
kilatların dünyada iqlim dəyişikliyi ilə 
bağlı problemin həllinə yönəldilən səylə-
ri müəyyən nəticələr əldə etməyə imkan 
versə də, bəşəriyyət bu problemin tam 
həllinə hələ ki, nail ola bilmir. Bu sahədə 
vəziyyətin ciddiliyini mövcud gerçək və-
ziyyət daha aydın bir şəkildə ortaya qoya 
bilir. 

Baxın, əgər insanlıq atmosferə bu-
raxılan istixana qazlarının həcminin azal-
dılması hesabına Yer kürəsində havanın 
hərarətinin sürətlə artmasının qarşısını 

ala bilməsə, 2050-ci ilə qədər dünyada 
dənizlərin və okeanların sahillərində yer-
ləşən yaşayış məntəqələrinin böyük ək-
səriyyəti şimal və cənubdakı buzlaqların  
sürətlə əriməsi səbəbindən suyun altında 
qala bilər.  Bu, o deməkdir ki, yaxın 25 
il ərzində həmin ərazilərdən 300 milyona 
qədər insanın başqa yerlərə köçürülməsi 
təmin edilməlidir. Bu, ümumbəşəri huma-
nitar bir fəlakət deməkdir. 

Həmin ərazilərdə su altında qalan yüz 
minlərlə müəssisənin  və əkin sahələrinin 
dövriyyədən çıxması dünya iqtisadiyyatı-
na ciddi zərbə vurmuş olacaq. Dünyada 
əhalinin sayının sürətlə artdığı və hər il 
təxminən 9 milyon insan aclıqdan öldüyü, 

30 faizə qədər insanın zəruri ərzaqla tə-
min edilə bilmədiyi indiki  şəraitdə bunun 
nə demək olduğunu anlamaq çətin deyil.

Beləliklə, dünyanın iqlim problemlə-
rinin kökündə dayanan əsas məqamları 
xatırlatmaqla bu ilin noyabr ayında  Bakı 
şəhərində keçiriləcək və bu problemlərin 
həlli yollarının axtarışına həsr olunacaq 
COP29-un beynəlxalq əhəmiyyətini bir 
daha diqqətə çatdırmaq istədik.

Azərbaycan artıq yerləşdiyi regionu 
deyil, bəşəriyyəti düşündürən və ciddi 
narahat edən problemlərin həllinə həsr 
olunmuş beynəlxalq bir tədbirə evsahibli-
yinə hazırlaşır. COP29-un Azərbaycanda 
keçirilməsi beynəlxalq aləmdə ölkəmizin 
nüfuzunun yüksəlməsinə və siyasi çəkisi-
nin artmasına xidmət edəcək. 

Otuz il əvvəl dünyada o qədər də ta-
nınmayan Azərbaycan bu gün beynəlxalq 
aləmin diqqət mərkəzinə çevrilən bir mə-
kandır. Respublikamızın bu statusa yük-
səlməsi isə ölkə rəhbərliyinin düşünül-
müş, uzaqgörən və uğurlu daxili və xarici 
siyasəti  nəticəsində gerçəkləşib.

Fikrət Y8SİFOV,  
iTtisad elPləri doktoru, professor

Özəl sektor “iqlim savașı”na qoșulur

COP29 Azərbaycan Əməliyyat Şirkəti özəl sektorla birgə dayanıqlılıq və 
iqlim fəaliyyətinin davamlılığının təşviqini genişləndirir. Bu barədə COP29-un 
“Milli Öhdəlik Proqramı” çərçivəsində özəl sektorun nümayəndələri ilə keçirilən 
növbəti rəsmi görüşdə ətraflı məlumat verilib.  Görüş “COP29 Sponsorluq 
və Tərəfdaşlıq” strategiyasına uyğun olaraq dayanıqlılıq və ətraf mühit 
meyarlarının formalaşması, milli şirkətlərin korporativ strategiyalarının qlobal 
dayanıqlılıq hədəflərinə uyğunlaşdırılması üzrə cari ilin may ayında yerli özəl 
biznes iştirakçıları ilə başlanılan təşəbbüs çərçivəsində baş tutub.

Tikinti, istehlak məhsulları və istehlakın 
müxtəlif sahələri, texnologiya, maliyyə, bank 
sektoru kimi istiqamətləri təmsil edən qabaqcıl 
milli şirkətlərin 40-dan artıq nümayəndəsinin 
qatıldığı tədbir korporativ arenada ekoloji mə-
suliyyətin və könüllü öhdəliklərin gücləndi-
rilməsi strategiyalarına yönəlib. Bu seminar 
şirkətlərə dayanıqlılıq öhdəliklərinin nəzərdən 
keçirilməsinə, bu yöndə töhfələrin daha e൵ek-
tiv şəkildə icrasına, aparıcı biznes liderləri ara-
sında sektorlararası əməkdaşlığın və mövcud 
potensialın gücləndirilməsinə xidmət edib. 

Görüşdə Milli öhdəlik proqramının növ-
bəti mərhələləri haqqında iştirakçılara ətraflı 
məlumat verilib, şirkətlərin “yaşıl” keçid za-
manı üzləşdikləri imkan və çətinliklər, kollek-
tiv fəaliyyətin səfərbər edilməsi və CO329-da 
iştirakçılıq çərçivəsində ölkəmizin milli öh-
dəliklərə daha çox töhfə verməsinin yolları 
barədə fikir mübadiləsi aparılıb. Qeyd olunub 
ki, CO329 tərəfdaşı olan və Milli öhdəlik 
proqramına qoşulan şirkətlər üçün xalis sıfır 
keçid planını dəstəkləyəcək maarifləndirmə 
təlimləri təşkil ediləcək. Eyni zamanda Mil-
li öhdəlik proqramında iştirak edən şirkətlər 
təyin olunmuş sponsorluq meyarlarına cavab 
vermiş kimi tanınacaqlar. 

XQ

“Yaşıl enerji” təhsilinə start!
Ölkəmizin peşə təhsili sistemində ilk dəfə olaraq COP29-un keçiriləcəyi ildə 

yeni ixtisaslar yaradılır. Bunu İqtisadi Zonaların İnkişafı Agentliyinin (İZİA) nəzdində 
fəaliyyət göstərən Peşə Təhsil Mərkəzinin direktoru Kənan Bağırov deyib. 

Onun sözlərinə görə, peşə təhsili sis-
temi üçün yenilik sayılan “Alternativ enerji 
qurğu və avadanlıqlarının istismarı ixtisa-
sı” üzrə İZİA-nın Peşə Təhsil Mərkəzinə 
2 qrup üzrə 40 nəfər tələbənin qəbulu 
nəzərdə tutulur. Qeyd edilib ki, İsveçrə 
universiteti “SMBS – Swiss Montreux 
Business School” arasında əməkdaşlıq 

çərçivəsində ilk dəfə olaraq Peşə Təhsil 
Mərkəzində ikili diplom proqramından 
istifadə olunacaq. İlkin mərhələdə bu 
 proqramdan “İnformasiya-kommunika-
siya texnologiyaları üzrə texnik” ixtisası 
üzrə təhsil alan tələbələr faydalanacaqlar.

XQ

Bakıya elektrobuslar gəlir...
Müasir texnologiyanın inkişaf etdiyi və ətraf mühitin mühafizəsinin daha 

da aktuallaşdığı bir dövrdə alternativ yanacaqla işləyən nəqliyyat vasitələrinin 
əhəmiyyəti getdikcə artır. Artıq bu cür avtomobillər müasir nəqliyyatın əsas 
tərkib hissələrindən birinə çevrilir. 

Təsadüfi deyildir ki, BMT-nin İqlim Də-
yişmələri üzrə Çərçivə Konvensiyasına 
üzv ölkələrin 2015-ci ildə keçirilən 21-ci 
konfransında qəbul olunan Paris Razılaş-
masında elektrobusların istifadəsinin ge-
nişləndirilməsi ən mühüm məsələlərdən 
biri kimi qarşıya qoyulub. Bundan başqa, 
elektrobusların genişmiqyaslı tətbiqini 
təşviq etmək üçün Təmiz Avtobus Bəyan-
naməsi (B8S2025) imzalanıb. Belə ki, 
dünyada mövcud avtobusların təqribən 
yarısının növbəti 5  il ərzində tamamilə 
elektrobuslara keçidi planlaşdırılıb.

Ölkəmizdə də bu istiqamətdə böyük 
işlər görülür. Ekoloji təhlükəsizlik, ictimai 
nəqliyyatın atmosferə zərərli tullantıları-
nın azaldılması əsas prioritet kimi nəzər-
dən keçirilir. Nazirlər Kabinetinin 2019-cu 
il 4 mart tarixli Qərarına əsasən, paytaxt-
da müntəzəm marşrut xətləri üzrə istis-
marda olan avtobuslar elektrik mühərrikli 
nəqliyyat vasitələri ilə əvəz edilməlidir. 
Hazırda ölkəmizdə 2 milyonadək avtomo-
bil var. Bunların yarısı Bakı şəhərinin pa-
yına düşür. Son vaxtlar bu rəqəm bir qə-
dər azalıb. Buna səbəb ölkə rəhbərliyinin 
ətraf mühitin qorunması ilə bağlı apardığı 
önəmli siyasətdir. Qarşıda isə COP29 
kimi beynəlxalq tədbir var. COP29-a qə-
dər Bakıya 160 yeni elektrikli avtobus 
gətirilərək istifadəyə veriləcək. Eyni za-
manda 2024–2026-cı illərdə sərnişindaşı-
mada “Brutto müqavilə” modelinə keçidin 
təmin edilməsi də planlaşdırılır. Bununla 
da dizellə istismarda olan avtobusların 
tamamilə dövriyyədən  çıxarılaraq elekt-
robuslarla əvəzlənməsi gözlənilir. Artıq 
2026-cı ildə 1100 ədəd elektrobusun is-
tismara daxil olması planlaşdırılır. 

Göründüyü kimi, elektrobusların 
ölkəyə gətirilməsi ilə bağlı ciddi işlər gö-
rülür. Bununla əlaqədar Azərbaycan Ye-
rüstü Nəqliyyat Agentliyinin (AYNA) sədri 
Anar Rzayev bildirib ki, cari ilin əvvəlin-
də paytaxtda 200 yeni avtobus xəttə bu-
raxılıb və yaxın vaxtlarda daha bu qədər 
sözügedən nəqliyyat vasitəsinin ölkəyə 
gətiriləcəyi nəzərdə tutulur: “COP29 təd-
birinə qədər Bakıya 160 yeni elektrobus 
gətirilərək istifadəyə veriləcək. Ümumilik-
də, paytaxtda 360 avtobusun istifadəyə 
verilməsi nəzərdə tutulub. Bakının avto-
bus nəqliyyatı ilə bağlı AYNA yeni şəbəkə 
hazırlayıb. Hazırda şəbəkənin tətbiqinə 
başlanılıb”. 

AYNA-nın sədri qeyd edib ki, şəbəkə 
üzrə ilk 5 marşrut artıq istifadəyə verilib. 
Bunlar şəhərin uzaq məntəqələrini – Höv-
san və Mərdəkanı mərkəzlə əlaqələn-
dirən marşrutlardır. 

Nəqliyyat eksperti Elməddin Muradlı 
isə qeyd edib ki, elektrobusların  müsbət 

tərəfləri kifayət qədər çoxdur: “Noyabrda 
ölkəmiz ən böyük beynəlxalq tədbirə –
BMT-nin İqlim Dəyişmələri üzrə Çərçivə 
Konvensiyasının Tərəflər Konfransının 
29-cu sessiyasına (COP29) evsahibliyi 
edəcək. İqlim dəyişikliyi artıq bütün döv-
lətlər qarşısında danılmaz reallıq kimi 
dayanır. Mineral yanacaq növlərindən is-
tifadənin geniş yayılması və bunun nəticə-
sində atmosferə atılan istixana qazlarının 
həcminin artması dünyada temperaturun 
yüksəlməsinə səbəb olur. Temperaturun 
qlobal səviyyədə artması səbəbindən isə 
hava şəraiti dəyişir – ekstremal təbiət ha-
disələri tez-tez baş verir. Sürətlə dəyişən 
iqlim insanlar üçün sağlamlıq problemləri 
də yaradır”.

E.Muradlının sözlərinə görə, iqlim də-
yişikliyi məsələsində beynəlxalq ictima-
iyyətin  üzərinə böyük məsuliyyət düşür. 
Azərbaycanda da bu istiqamətdə müxtə-
lif tədbirlər həyata keçirilir. Onlardan biri 
də ekologiyanın çirklənməsinin qarşısını 
almaq üçün elektrobusların marşrut xət-
lərinə buraxılmasıdır. Bu, çox müsbət ad-
dımdır. Düşünürəm ki, belə avtobusların 
sayını çoxaltmaq lazımdır. Ona görə ki, 
birincisi, elektrobuslar ekoloji təmiz nəq-
liyyat vasitələridir. Havanı karbon qazı ilə 
çirkləndirmir. Bu yolla paytaxt tüstüdən, 
zəhərli maddələrdən xilas olur. Şəhər 
sakinlərinin ağciyərlərinə tüstünün tərki-
bində olan bəzi metallar çökmür. Biz pay-
taxtda nəqliyyat vasitəsi kimi elektrobus-
lardan istifadə etməklə təmiz hava alırıq. 
Bu məqamda o da vurğulanmalıdır ki, Ba-
kıda ətraf mühitin çirklənməsinin 80 faizi 
nəqliyyat vasitələrinin ixrac etdiyi zəhərli 
qazların payına düşür.

İkincisi, elektrobuslardan istifadə et-
məklə küçələrdə nəqliyyatın səs-küyü 
minimuma enir. Çünki elektrik avtobusları  
hər hansı bir nəqliyyat vasitəsi kimi səs-
küy yaratmır. Onda təkərlərdən başqa, 
səs-küy yaradan hissələr yoxdur. Təkər-
lərin səsi də dizel və benzinlə işləyən 
avtomobillərin yaratdığı səs-küylə  müqa-
yisədə kifayət qədər azdır.

E. Muradlı sonda bildirdi ki, elekt-
robuslar benzin və ya dizellə işləyən 
avtobuslardan qat-qat az hissələrə ma-
likdir. Təmiri də asandır. Eyni zamanda 
istənilən marşrut üzrə digər nəqliyyat 
vasitələri ilə müqayisədə manevr imkanı 
genişdir. Sürücülər üçün rahatlıq da var. 
Amma elektrobuslar sifariş verilərkən Ba-
kının bəzi küçə və yollarının eni, manevr 
imkanları və tutumu nəzərə alınmalıdır.  

3�nKan ƏFƏ1'İYEV  
XQ

“AzerGold” təbiətə üz tutub

“AzerGold” QSC-nin fəaliyyətinin prioritet istiqmətlərindən biri də ətraf mühitin mühafizəsi 
ilə bağlıdır. Ötən 8 ildə bu sahədə bir sıra uğurlara imza atan qurumun ekoloji monitorinq 
proqramına uyğun olaraq hazırda hasilat və istehsalat sahələrində hava, su və torpaq 
nümunələri davamlı şəkildə analiz edilir, toz, səs-küy və vibrasiya testləri aparılır. 

Eyni zamanda, “AzerGold” QSC 
ölkədə həyata keçirilən yaşıllaşdırma 
tədbirlərinə də töhfə verməyə çalışır. Bu 
məqsədlə meşələrin bərpası səylərinə 
dəstək olmaq, iqlim dəyişikliyinin təsirlə-
rini azaltmaq üçün müntəzəm ekoloji ak-
siyalar təşkil edilir. Ötən müddətdə Daş-
kəsən və Göygöl rayonlarında yerləşən 

qızıl mədənlərinin ətrafında 16 mindən 
çox ağac və kol bitkisi əkilib, yerli quş 
və balıq növlərinin artırılması məqsədilə 
lazımi işlər görülüb. Bununla yanaşı, böl-
gədə yerləşən çay və digər su hövzələri 
ətrafında təmizlik aksiyaları həyata keçi-
rilib.

